
СИЫРЛАРДЫҢ ЭНДОМЕТРИТТЕРІН ДИАГНОСТИКАЛАУДА ТЕСТ-
КАРТАНЫҢ ТИІМДІЛІГІ

Кузербаева.А.Т., Кабленова А.Е.

Қазіргі таңда жаңа бұзаулаған сиырлардың клиникалық және жасырын
эндометриттерін ерте диагностикалау әдістері жеткіліксіз. Морфологиялық
норма параметрлері бойынша, сонымен қатар жатыр бөлінділеріне(секреттер
және экссудаттар) қатысты жыныс органдарындағы патологиялық үдерістері
дамуы кезіндегі бастапқы цитологиялық өзгерістер жайлы нақты мәліметтер
аз. Мұндай белгілерді анықтамайынша ғылыми тұрғыдан эндометриттердің
барлық түрлерін диагностикалаудың практикалық тәсілдерін ғылыми
негіздеу мүмкін емес.

Сондықтан ерте диагностикалаудың, акушерлік-гинекологиялық
ауруларды емдеудің тиімді әдістерін құрастырып, жетілдіру сиырлардың
ұдайы өндіру қызметін реттеуде үлкен теориялық және практикалық маңызға
ие.

Жұмыстың мақсаты: Сиырлардың жыныс органдарының физилогиялық
жай-күйін және патологияларын диагностикалау мақстатында
құрастырылған тест-картаны қолдану арқылы төлдеуден кейінгі кезеңдегі
патолгияларын 6-8 тәулікте ерте анықтап, емдеу жұмыстарын жүргізіп,
тиімділігін анықтау.

Зерттеу жұмыстарының нәтижелері.
Сиырлардың төлдеуден кейінгі кезеңдегі эндометриттерді

диагностикалау құрылымдалған тест картамен (№27842 Инновациялық
патент, Еуразиялық патент иемденуге өтінім №7104  27.02.14) жүргізілді.

Катаральды (n-10) және іріңді-катаральды (n-10) эндометритте алғашқы
екі тәулікте лохий түсі ашық-қоңыр және қызғылт-қоңыр түсті болды. Ал 6-8
күндері 70% лохий түсі ақ үлпектері бар сарғыш түсті болды. Яғни бұл
катаральды эндометриттің өрбігенінің белгісі, бұл түс 14 күнге дейін
сақталды. Іріңді-катаралды эндометрит басқа эндометрит формаларының
ішіндегі ең көп таралған түрі.  Іріңді-катаралды эндометритпен ауырған
сиырлардың  6-8 күндері 73,3% экссудаты сұрғылт-қоңыр түсті, сұйық
ихорозды иісі бар, ал кейбір малдардын лохийлері қоңыр қызыл (13,3%),
ашық-қоңыр (13,3%) түсті болды. Бұл түс өзгеруі аурудың асқынуымен
байланысты, шырыштың pH әдеттегіден  (7,1-7,4)  6,8 дейін төмендеді. Емдеу
жұмыстарын жүргізгеннен бастап кілегей түсі ашық қоңырдан түссіз түске
айналды.



Фибриноздық эндометритпен (n=10)  ауырған сиырларда организімінің
жалпы температурасы 40,5º±0,9 көтерілді, тест картамен бағалағанда 80%
малда экссудат тығыз консистенциядағы, ихорозды иісті, үлпектер мен
фибрин талшықтары бар сарғыш-қоңыр түсті болатынын көрсетті.

Некрозды эндометритпен (n=10) ауырған сиырларда организімінің
жалпы температурасы 0,5-1,3º көтерілді,  80% сиырлардың тест картаның
түсіне сәйкес экссудаты қызыл – қоңыр, ұсақ коспалары бар, ихорозды иісті,
ал  20% малда қызыл түсті болды.

Сонымен, сиырлардың физиологиялық күйі мен жыныс органдарының
патологияларын диагностикалау әдісі бұзаулаудан кейінгі 9-16 тәулік ішінде
физиологиялық жағдайда лохийлер бөлінілуінің аяқталғандығын, 6-8 күндері
эндометриттер түрін анықтау мүмкіндігін береді.

Төлдеуден кейінгі кезеңдегі эндометриттер кезінде миометрияның
жиырылуын мен ырғағын жоғарылату үшін және жатырдың ішіндегі
патологиялық құрылымдарды жою үшін бұлшықетке окситоцин 50 БМ
енгізілді.

Жатырдың қайта қалпына келуін тездету және патогенді
микрофлораларды жоя мақсатында  24 сағат сайын жатыр ішіне сепранол
таяқшаларын екі данадан және тік ішек шұңқырына 40 мл  ихтиоглюковит
енгізілді.

Некротикалық эндометрит кезінде организмнің жалпы жағдайын
жақсарту мақсатында тамыр ішіне 10% калций хлор мен 40% глюкоза
ерітінділерін 200-300 мл енгізілді.

Кесте 1 - Диагностикалық тест-картаны эндометриттерді
диагностикалауда және емдеуде қолданудың тиімділігі. (n=40)

Топ Емдеу
уақытының
ұзақтығы

pH t

Катаральды эндометритті тест картамен
диагностикалау (n=5)

6,0±0,5 7,2±0,7 38,5±0,4

Катаральды эндометритті
гинекологиялық зерттеу арқылы
диагностикалау (n=5)

9,4±0,4 7,1±0,3 37,8±0,7

Іріңді-катаральды эндометритті тест
картамен диагностикалау (n=5)

8,4±0,8 7,3±0,5 38,7±0,8

Іріңді-катаральды эндометритті
гинекологиялық зерттеу арқылы
диагностикалау (n=5)

12,2±0,3 7,1±0,7 39,4±0.5

Фибринозды эндометритті тест картамен
диагностикалау (n=5)

10±1,8 7,1±0,4 39,2±04

Фибринозды эндометритті
гинекологиялық зерттеу арқылы
диагностикалау (n=5)

14,4±1,3 6,8±0,5 39,3±0,8

Некротикалық эндометритті тест
картамен диагностикалау (n=5)

9±1,3 7,2±0,3 38,4±0,5



Некротикалық эндометритті
гинекологиялық зерттеу арқылы
диагностикалау (n=5)

14±1,2 7,0±0,6 39,3±0,2

Жоғарыдағы кестедегі нәтижелер төлдеуден кейінгі кезеңдегі
эндометриттерді тест-картамен 6-8 күндері диагностикалау емдеу
уақытының ұзақтығын катарлальды эндометритте 3,4; іріңді-катаральды
эндометритте 3,8; фибринозды эндометритте 4,4; некротикалық
эндометритте 5 күнге қысқартатынын көрсетеді.

Емдеу жұмыстары аяқталғаннан соң барлық топтағы сиырлардың дене
қызулары физиологиялық қалыпты болды, ал фибринозды және
некротикалық эндометритке шалдыққан сиырларды емдеген соң кілегейдің
pH көрсеткіші физиологиялық топтағы жануарлар көрсеткіштерінен төмен
болды.  pH көрсеткішінің төмен болуы созылмалы эндометриттердің өрбіп
дамуына мүмкіндік тудыруы мүмкін.

Патологияларды тест-карта көмегімен ерте диагностикалаудың
тиімділігі  патологияларды уақытылы емдеуден, емдеу уақытын қысқарту
және емдеуге кететін шығынды азайтудан, өнімділігін қалпына келтіру және
жануарлардың бедеулік күндерін қысқартудан құралады.

Қорытынды
Физиологиялық жай-күйі мен жыныс органдарының патологияларын

әдісімен төлдеуден кейінгі кезенде 6-8 күндері, ал гинекологиялық әдіспен
10-14 күндері анықтап емдегенде, емдеу уақытының ұзақтығы катаральды
эндометритте  3,4; іріңді-катаральді эндометритте  3,8; фибринозды
эндометритте 4,4; некрозды эндометритте 5 күнге қысқартылды.

Сонымен, сиырлардың физиологиялық күйі мен жыныс органдарының
патологияларын диагностикалау әдісі бұзаулаудан кейінгі 9-16 тәулік ішінде
физиологиялық жағдайда лохийлер бөлінілуінің аяқталғандығын, 6-8 күндері
эндометриттер түрін анықтау мүмкіндігін берді.

